
Fundur verkefnisstjórnar Brothættra byggða II, í Öxarfjarðarhéraði og á 

Raufarhöfn. Nr. 01. 

Mætt á fundinn: 

Guðmundur Baldvin Guðmundsson, fulltrúi Norðurþings og formaður verkefnisstjórnar 

Olga Friðriksdóttir, fulltrúi íbúa Raufarhafnar 

Ólafur Gísli Agnarsson, fulltrúi íbúa Raufarhafnar 

Charlotta V Englund, fulltrúi íbúa Öxarfjarðarhéraðs 

Thomas Helmig, fulltrúi íbúa Öxarfjarðarhéraðs 

Hildur Halldórsdóttir, fulltrúi SSNE 

Helga Harðardóttir, fulltrúi Byggðastofnunar 

Kristján Þ. Halldórsson, fulltrúi Byggðastofnunar 

Nanna Steina Höskuldsdóttir, verkefnisstjóri fyrir Raufarhöfn og framtíðin II 

Einar Ingi Einarsson, verkefnisstjóri fyrir Öxarfjörður í sókn II 

Fundur settur kl. 13:00 

Eftirfarandi mál voru á dagskrá: 

1. Kynning á verkefnisstjórn og sýn verkefnisstjórnar 

2. Tilgangur og forsendur tilraunaverkefnanna – fræðsla um verkefnið til 

verkefnisstjórnar - umræða 

3. Samráð við íbúa 

4. Viðhorfskannanir meðal íbúa 

5. Frumkvæðissjóðir og úthlutunarferli 

6. Tímalína 

1. Kynning á verkefnisstjórn og sýn verkefnisstjórnar 

Guðmundur Baldvin setur fundinn. Verkefnisstjórnin kynnti sig stuttlega. 

2. Tilgangur og forsendur tilraunaverkefnanna – fræðsla um verkefnið til 

verkefnisstjórnar – umræða 

Kristján og Helga frá Byggðastofnun kynna tilraunaverkefnið og fara yfir helstu 

markmið og tilgang þess. Tilraunaverkefnið felur í sér að taka aftur inn byggðarlög 

sem hafa áður tekið þátt í verkefninu Brothættar byggðir en þurfa ennþá stuðning. 

Raufarhöfn og Öxarfjarðarhérað urðu fyrir valinu og er verkefnið til þriggja ára. Styrkir 

verða veittir til verkefna á vegum íbúa sem talin eru samfélögunum til heilla. 

Helstu undirmarkmið verkefnisins eru eftirfarandi.  

• Að auka viðnámsþrótt brothættra byggðarlaga gegn hnignun svo sem 

fólksfækkun, skekktri aldursdreifingu og áföllum í atvinnulífi. 

• Að virkja frumkvæði og samtakamátt íbúa og auka vitund þeirra um eigin þátt í 

þróun samfélagsins. 

• Að gefa íbúum kost á að taka þátt í forgangsröðun málefna. 

• Að stilla saman strengi ríkis, sveitarfélags, opinberra stofnana, atvinnulífs og íbúa í 

ákvörðunum sem varða viðkomandi byggðarlag 

3. Samráð við íbúa 

Rætt var um mikilvægi samráðs við íbúa svæðanna og á hvaða hátt slíkt samráð gæti 

farið fram. Meðal annars var bent á íbúafundi sem og óformlega súpufundi þar sem 

fólk getur hist og spjallað um verkefnið. Þátttaka íbúa er grundvöllur fyrir því að 

verkefnið gangi upp. Verkefnisstjórn lagði einnig ríka áherslu á að kynna verkefnið vel 

út á við. Einar Ingi og Nanna munu einnig leggja áherslu á að skrifa jákvæðar fréttir af 

svæðinu samhliða og birta á heimasíðum Öxarfjarðar og Raufarhafnar. 

4. Viðhorfskannanir meðal íbúa 

Samkvæmt nýju verklagi hefur verið ákveðið að viðhorfskannanir verði lagðar fyrir 

íbúa í upphafi og lok verkefna í Brothættum byggðum. Viðhorfskönnun meðal íbúa 

verður lögð fyrir á næstu vikum. 

5. Frumkvæðissjóðir og úthlutunarferli 

Kristján fór yfir úthlutunarferlið úr Frumkvæðissjóðum byggðarlaganna og hvernig 

umsóknum um frumkvæðisstyrki er háttað. 

Til úthlutunar í ár verða, á hvorum stað, kr. 11.000.000 að viðbættu 25% álagi í 

Öxarfjarðarhéraði (vegna fleiri íbúa) samtals kr. 13.750.000. 

6. Tímalína 

Farið var yfir tímalínu verkefnisins og rætt m.a. um hvenær auglýst verður eftir 

umsóknum í Frumkvæðissjóðina, hver væri umsóknarfrestur og hvenær úthlutun 

styrkja úr Frumkvæðissjóðum byggðarlaganna gæti farið fram. 

         Fleira ekki gert og fundi slitið 14:55 - Fundargerð ritaði Einar Ingi 

 


